
Fan va texnika hamda ishlab chiqarishning 

rivojlanishi elementlarni aniqlashda sezgirligi 

yuqori, ekspress, selektiv va oddiy usullarni ishlab 

chiqishni talab qiladi. Murakkab tarkibli tabiiy 

minerallar namunalari kimyoviy yo’l bilan 

tarkibiy qismlarga oldindan ajratmay turib 

elementlarni aniqlashga imkon beruvchi 

ko’pchilik fotometrik usullar tanlovchanligi 

tufayli ham muhim ahamiyatga ega. 

Hozirda og’ir sanoat va texnologiyaning 

rivojlanishi natijasida atrof  muhit ob’ektlarining 

zaharlanish darajasi ortib borayotgan xududlarda, 

shuningdek, tirik organizmda temir miqdorini 

nazorat qilish uchun uni selektiv va yuqori sezgir 

usullarda aniqlash dolzarb masalalaridan biri 

hisoblanadi. 

Ushbu tadqiqot ishida gossipolning 

azobirikmalarining uch valentli temir ionlariga 

ta’sirini spektrofotometrik usulda taxlil qilinadi. 

Temirni minerallar, tabiiy namunalar tarkibidan 

analitik reagentlar yordamida analiz qilishning bir 

qancha spektrofotometrik aniqlash usullari ishlab 

chiqilgan, lekin bu usullar taxlil talablariga to’liq 

javob bermaydi, mavjud usullarning birida 

sezgirligi kam bo’lsa, yana biri etarli 

tanlovchanlikka ega bo’lmaydi, shuning uchun 

tanlovchan analitik reagentlar aniqlashga 

kimyoviy analizda katta e’tibor qaratiladi [1-3]. 

Chunki, yuqori selektivlikka ega bo’lgan analitik 

reagentlar yaratish juda qiyin masala. Shuning 

uchun ko’p hollarda ionlarni aniqlash uchun 

guruhli reagentlar qo’llanilib, analiz sharoitlari 

o’zgartiriladi, masalan, eritma muhiti (рН), bufer 

aralashma tarkibi o’zgartiriladi yoki niqoblash 

jarayonlaridan foydalaniladi. 

Shularni hisobga olib, ushbu tadqiqotda 

mualliflar tomonidan o’zining tuzilishi va tarkibi 

jixatdan elektronodonor xususiyatlariga ega 

bo’lgan atomlar saqlagan gossipol azohosilalari 

bilan ayrim oraliq metall ionlari orasidagi ta’sir 

reaktsiyalari va ularning spektrofotometrik 

tavsiflari o’rganilgan [1-5] . 

Gossipol ba’zi og’ir va rangli metall ionlari 

bilan (temir, kobalt, simob, mis I, II) ma’lum 

sharoitlarda rangli kompleks birikmalar hosil 

qiladi, molekuladagi asosiy kimyoviy o’zgarishlar 

gossipol molekulasining tuzilishi bilan bog’liq 

ekanligi mualliflar tomonidan o’rganilgan. 

Gossipol rangli va og’ir metall ionlari bilan 

kompleks birikmalarinnig hosil bo’lishi asosan, 

molekulaning 1,1`- holatdagi uglerod atomlariga 

bog’langan gidroksil guruhlari va 8, 8`-holatlarda 

joylashgan aldegid guruhlaridagi umumlashmagan 

elektron juftlari hisobiga amalga oshadi. 

 
Temir  ionining gossipol azohosilasi bilan 

kompleks hosil qilish reaktsiyasini o’rganish 

uchun analizning optimal sharoiti aniqlandi. 

Tanlangan optimal sharoitda eritmaning nur 

yutilish spektrlari olindi. Reagentning yutilish 

spektri esa distillangan suvga nisbatan olindi. 

Reagentning atsetonli eritmasining optik zichligi 

λmax(reagent) = 415 nm va λmax(komp)=400 nm 

 cмl 1  dan iborat ekanligi o’rganilib, 

eritmaning molyar so’ndirish koeffitsienti 400 nm 

da 
52000max

400 
ga teng ekanligi aniqlandi. 

Spektrofotometrik analiz qilinayotgan 

eritmaning pH qiymati tegishli bufer eritmalardan 

yoki etarli miqdordagi kislota yoki ishqorlardan 

foydalanib, bir xilda saqlab turiladi. Reagent va 

metall ioni kontsentratsiyasi ham optik zichlik 

qiymatiga ta’sir qiladi. Shuni hisobga olib, 

dastlab, kompleks hosil bo’lish reaktsiyasi uchun  

optimal sharoit aniqlab olindi. zichlikning eritma 

рН iga bog’liqligi o’rganildi, chunki, 

spektrofotometrik reaktsiyani amalga oshirishning 

muhim shartlaridan biri, eritmaning muhiti bo’lib, 

gossipol azobirikmasining temir (III) ioni bilan 

hosil qilgan kompleks birikmasi analizi uchun 

qulay (optimal) sharoit tanlashda Optizen - III 

spektrofotometri (Janubiy Koreya) da рН 

ko’rsatkichi har xil bo’lgan universal bufer 

eritmalardan foydalanildi. Tanlangan qulay  

sharoitlar o’rganilgan metall ioni uchun o’ziga xos 

ekanligi aniqlandi. Buning asosiy sababi reagent 

va metal ionlarining tabiatidir. Albatta optik zichli 

qiymatining eritma muxitiga bog’liqligini 

o’rshganish uchun har xil tarkibli va har qil 

qiymatli bufer eritmalardan foydalanildi. 

1-jadval 

Kompleks birikma
)( RFe
 optik zichligining  eritma pH iga bog’liqligi (TFe

3+ =50 mkg/ml, n=5; t=22°C; l=1 cm) 

рН 1,5 2,00 2,80 3,02 3,8 4,50 5,00 

Ā 0,010 0,094 0,050 0,115 0,065 0,055 0,025 

рН 5,50 6,04 7,00 7,50 8,21 8,80 10,00 

Ā 0,055 0,025 0 - - - - 

 

 

1-rasm. Kompleks birikma 
)( RFe

optik 

zichligining eritma pH  muxitiga bog’liqlik grafigi 

 

Optik zichlikning maksimal qiymati pH 

=3,02 da kuzatilganligi uchun bundan keyingi  

 

o’lchashlar pH =3,02 da universal bufer eritma 

ishtirokida olib borildi (1-rasm). 

Tadqiqot natijalari shuni ko’rsatdiki, temir 

ionlari bilan fotometrik reaktsiya o’rtacha 

kontrastlikni ko’rsatdi. 

Ishlab chiqilgan spektrofotometrik usullar 

asosida G’eQ3 ionlari bo’lgan ko’p komponentli 

model eritmalar tarkibining tahlili o’tkazildi. 

Ichimlik suvi tarkibida temir bilan birga 

uchraydigan  xrom, marganets, kobalt, mis kabi 

ba’zi og’ir metallarni ham uchratish mumkin. 

Shuning uchun reagent bilan temirni 

spektrofotometrik aniqlashda begona ionlarning 

ta’sirini aniqlash zarurati tug’ildi (2-jadval).

2-jadval 

Temirni aniqlashga begona ionlarning ta’siri (SFe=50mkg,  n=5, P=0,95;) 

№ Began ion CMe/SFe ΔA 
Topilgan miqdor 

Fe, mkg 

xatolik 

mkg % 

1. Kobalt 1 

10 

0,569 

0,535 

51,60 

49,70 

1,60 

0,30 

3,2 

0,6 

2. Marganets 1 

10 

0,540 

0,505 

48,92 

45,67 

1,08 

4,33 

2,16 

8,66 

3. Mis 1 

10 

0,507 

0,515 

45,93 

47,05 

4,07 

2,95 

8,14 

5,0 

4. Xrom 1 

10 

0,570 

0,537 

51,68 

49,69 

1,68 

0,31 

3,36 

0,62 

 

Jadvalda ko’rsatilishicha temir ionlarini 

aniqlashga kobalt (1:1 va 1:10), marganets (1:1) 

va xroma (1:1 va 1:10) kabi metall ionlari xalaqit 

qilmaydi, lekin marganets (1:10) va mis (1:1 va  

1:10) ionlari kuchli xalal beradi. 

Begona ionlarning ta’sirini yo’qotish uchun 

piridin va natriy ftoridlar bilan niqoblash ishlari 

amalga oshirildi (3-jadval). 
3-jadval 

Temirni aniqlashga begona ionlarning ta’sirini o’rganish natijalari (SFe=50mkg,  n=5, P=0,95;) 

№ Begona ion CMe/SFe ΔA niqoblovchi agent 
Topilgan Fe, 

mkg 

xatolik 

mkg % 

1. Marganets 10 0,543 0,5 ml 0,1% piridin 49,70 0,30 0,6 

2. 
mis 

 

1 0,545 
0,5 ml 0,1% NaF 

49,38 0,62 1,24 

10 0,535 48,47 1,53 3,06 

 

Olingan ma’lumotlardan kelib chiqadiki, 

ishlab chiqilgan usul kobalt, marganets, xrom kabi 

ionlar ishtirokida temirni aniqlashda qo’llanilishi 

va niqoblash reagentlaridan foydalangani holda 

uni marganets va mis ishtirokida ham analiz qilish 

imkonini beradi. Taqdim qilinayotgan usul temir 

ionlarini tabiiy suv namunalai tarkibidan analiz 

qilishda qo’llanishga tavsiya etiladi. 

Xulosalar. Shunday qilib, biz quyidagi 

xulosalarga kelishimiz mumkin: 

- Gossipo azohosilasi yordamida temirni 

aniqlashning yangi spektrofotometrik usuli ishlab 

chiqildi. 

- temir (+3) bilan reagentning kompleks 

hosil qilish uchun optimal sharoitlar tanlandi. 

- begona ionlarning ta'siri o'rganildi. 

- ushbu spektrofotometrik aniqlash usuli 

ichimlik suvi tarkibidagi temir ionlarini  tahlil 

qilishda qo'llashga tavsiya etildi. 

